KNISJA F’SALIB IT-TOROQ

Diskors lill-Kleru tad-Djocesi

fl-okkazjoni tal-Laggha tal-Bdil tal-Awguri tas-Sena I-Gdida
Seminarju tal-Qalb ta’ Gesu, il-Belt Victoria, Ghawdex
Is-Sibt 17 ta’ Jannar 2015

Anki jekk xi whud ghadhom ma ntebhux jew forsi wkoll ma jridux jammettu, huwa fatt 1i fis-
socjeta qed isehhu bidliet kbar. Sehh tibdil fil-qasam demografiku, fil-vizjoni dwar il-hajja,
fir-riferimenti valorjali, fil-mudelli u stili ta’ hajja. Dan it-tibdil, bi¢ca tajjeb u ichor inqas
tajjeb, ged ikollu effett mhux zghir fuq il-familja, fuq l-adolexxenti u z-zghazagh, fl-ogsma
tal-edukazzjoni, 1-ekonomija, is-sahha u l-politika. Ma jistax jonqos li din ir-rivoluzzjoni
soc¢jo-kulturali ged tolqot id-dimensjoni spiritwali ta’ gensna u qed ikollha riperkussjonijiet
fuq il-komunita ekklezjali.

[I-Vizta Pastorali 1i gqeghdin ni¢celebraw toffrili hjiel ta’ dan il-kwadru. Matul is-sena li
ghaddiet waqaft f’sitt komunitajiet parrokkjali. Din l-esperjenza offrietli 1-okkazjoni biex
inwettaq lil dawk li, ghax ghandhom ir-rih fil-qala’, ghandhom id-dghajsa li tofroq il-hallel
tal-bahar tal-hajja; fl-istess waqt, stajt nakkumpanja u naghmel il-qalb lil dawk li bhal jahbtu
jaqtghu galbhom li tqattghalhom il-qlugh, ghejew jaqdfu, id-dghajsa xi kultant timtela bl-ilma
u jibzghu li ser jeghrqu.

F’din il-kumplessita kulturali, hija 1-missjoni taghna bhala Knisja li nkomplu naghtu sehemna
ghat-tishih tal-gid komuni. Imma biex inkunu nistghu niddjalogaw ma’ din is-soc¢jeta
“¢dida”, ahna wkoll hemm bzonn 1i nwettqu l-aggornament mehtieg biex filwaqt 1i nibqghu
fidili ghall-Vangelu, inkunu Knisja kontemporanja li tiltaga’ mal-bniedem kontemporanju.
Quddiemna u magenbna ghandna 1-bniedem kif inhu u mhux kif nixtequh ikun. Il-Kardinal
Bassetti jikkummenta 1i “ma ghandniex infittxu l-kumpanija tal-bniedem kif suppost hu,
imma tal-bniedem kif inhu, anki meta ma jkunx jagbel mal-pozizzjoni taghna. F’dawn il-
persuni ahna nistghu nilmhu sinjali tal-istess dinjita u dghufija taghna, tal-kobor u I-mizerja,
tal-ftuh u l-gheluq li hemm fina”.

Dan il-kliem jaghmel eku tal-osservazzjoni li ghamel il-Papa Pawlu VI fid-diskors ta’ tmiem
il-Kon¢ilju fis-7 ta’ Dicembru 1965: “II-Knisja tal-Konc¢ilju interessat ruhha mhux biss fiha
nfisha u r-relazzjoni li tghagqadha ma’ Alla, imma wkoll fil-bniedem kif inhu llum: il-
bniedem haj, il-bniedem medhi fih innifsu, il-bniedem 1i mhux biss jaghmel lilu nnifsu bhala
¢-centru ta’ kull interess, imma jghid li huwa l-prin¢ipju u r-raguni ta’ kull realta. Il-bniedem
‘fenomeniku’, jigifieri I-bniedem imlibbes hafna lbies apparenti, kien kontinwament quddiem
ghajnejn il-Padri tal-Konc¢ilju, huma wkoll bnedmin, rghajja u ahwa, ghalhekk attenti u
kollhom imhabba. Hsiebna fil-bniedem tragiku tad-drammi tieghu stess, il-bniedem
superuomo tal-bierah u tal-lum, u ghalhekk fragli u falz, egoista u feroci; il-bniedem imdejjaq
bih innifsu li jidhak u jibki; il-bniedem versatili 1i dejjem lest biex jirrecta kull parti; il-
bniedem gharef li ma jridx johrog ’il barra mid-dinja xjentifika; il-bniedem kif inhu, li jahseb,
li jhobb, li jahdem, li dejjem jistenna xi haga, il-filius accrescens... il-bniedem midneb u dak
qaddis”.

Huwa minhabba dan il-bniedem li Gesu gie fid-dinja... hu minhabba dan il-bniedem li tezisti
1-Knisja! Ghalhekk, kif tennejt mal-Kappillani f"wahda mill-ahhar laqghat li kellna, f*din is-
siegha tal-istorja tal-Knisja f’pajjizna, jien nohlom li flimkien naghmlu 1-ghazla missjunarja li
kapaci tibdel kull haga biex hekk id-drawwiet, l-istili, il-hinijiet, il-lingwagg u kull struttura



ekklezjali jsiru kanal tajjeb ghall-evangelizzazzjoni tas-socjeta taghna, aktar milli mezzi biex
il-Knisja tiddefendi u thares lilha nfisha.

Aktar milli nirreferi ghal dik li tissejjah “missjoni programmatika”, jigifieri dawk l-ghazliet
individwali li ghandhom natura missjunarja, qed nipproponi li naddottaw dik li tissejjah
“missjoni paradigmatika”, fis-sens li 1-hidma ordinarja kollha tal-Knisja partikulari tkun
f’ottika missjunarja. Ghaldagstant, il-programm pastorali kollu tad-Djocesi, tal-parroc¢i u
tal-komunitajiet ekklezjali 1-ohra jkollu impostazzjoni missjunarja.

Naghmel appell biex naghmlu mill-Knisja f’Ghawdex dik li 1-Papa Frangisku jiddeskrivi
bhala “Knisja li tohrog biex thabbar il-Vangelu lil kulhadd, kullimkien, f’kull okkazjoni, bla
tnikkir” (Evangelii gaudium, 23). Knisja li tohrog, “taf tmidd l-ewwel pass, taf tichu 1-
inizjattiva bla ma tibza’, tohrog tiltaqa’ mal-ohrajn, tfittex lil min hu mbieghed u tasal sa salib
it-toroq biex tistieden lill-imwarrbin. Tghix bix-xewqa bla temma li toffri I-hniena... Ejjew
nindenjaw niehdu ftit izjed inizjattiva. B’konsegwenza ta’ dan, il-Knisja taf tinvolvi ruhha.
Gesu hasel riglejn id-dixxipli tieghu. II-Mulej jinvolvi ruhu hu u jinvolvi lil dawk 1i huma
tieghu, jinzel gharkupptejh quddiem l-ohrajn biex jahsilhom. Imma dritt wara hu jghid lid-
dixxipli tieghu: ‘Jekk dawn il-hwejjeg tafuhom, henjin intom jekk taghmluhom’. Il-komunita
li tevangelizza b’ghemejjel u gesti, tidhol fil-hajja ta’ kuljum tal-ohrajn, tqassar id-distanzi,
jekk hemm bzonn titbaxxa sal-punt tal-umiljazzjoni, u thaddan il-hajja umana, tmiss il-gisem
ta’ Kristu li jbati fil-poplu tieghu... L-evangelizzazzjoni thaddem hafna s-sabar u ma
taghlagx ghajnejha ghal-limitazzjonijiet” (Evangelii gaudium, 24).

Fittra li 1-Papa jikteb lill-Isqfijiet tal-Argentina migburin f’laqgha generali, jghidilhom li
“Knisja li ma tohrogx, illum jew ghada timrad minhabba l-arja hazina tal-gheluq. Huwa veru
li lill-Knisja li tohrog jista’ jigrilha dak 1i jigri lil persuna meta tohrog fit-triq: ikollha
in¢ident. Quddiem din 1-ghazla, irrid nghid 1i nippreferi ghal elf darba Knisja 1i tkun batiet
minhabba in¢ident milli Knisja marida. [I-marda ta’ Knisja marida hija I-
‘awtoreferenzjalita’: thares lejha nfisha, titghawweg fugha nfisha. Dan huwa tip ta’
narc¢isizmu li jwassal ghal spiritwalita mondana u ghal klerikalizmu sofistikat, u ghalhekk ma
jhalliniex naghmlu esperjenza tal-ferh helu u li jserrah li taf taghti l1-evangelizzazzjoni”.

Fl-Evangelii gaudium il-Papa Frangisku jikteb: “Ejjew nohorgu, nohorgu biex noffru lil
kulhadd il-hajja ta’ Gesu Kristu... Nippreferi Knisja migruha, feruta, u mahmuga ghax
tohrog fit-toroq, milli Knisja marida bl-gheluq u bil-kumdita tac¢-certezzi 1i maghhom hija
ggranfata. Ma rridx Knisja mohhha li hi fic-Centru u tispicca maghluga f’tahbila ta’
ossessjonijiet u proceduri. Jekk hemm xi haga li ghandha bir-ragun kollu tinkwetana u
thassibna fil-kuxjenza taghna hi li tant minn hutna ged jghixu minghajr il-qawwa, id-dawl u 1-
farag tal-hbiberija ta’ Gesu Kristu, minghajr komunita ta’ fidili li tilqaghhom ghandha,
minghajr ebda xefaq ta’ sens u ta’ hajja. Iktar milli 1-biza’ li nizbaljaw, nittama 1i dak li
jharrikna jkun il-biza’ li ninghalqu fl-istrutturi 1i jaghtuna protezzjoni falza, fin-normi li
jibdluna fi mhallfin bla hniena, fid-drawwiet 1i fihom inhossuna trankwilli, waqt 1i hemm
barra hemm folla kbira mgewha u Gestu li ged itennilna bla heda: ‘Aghtuhom intom x’jieklu’”
(Evangelii gaudium, 49).

Meta jikkummenta dwar din 1-EZortazzjoni, it-teologu Pierangelo Segueri jikteb illi
“Frangisku jqieghed lilu nnifsu fuq quddiem tal-poplu ta’ Alla u jmexxih biex johrog mill-
iskjavitu; biex il-Knisja tohrog minn sitwazzjoni ta’ telga sodisfacenti, li apparentement
taghti serhan il-mohh u anki kumdita, imma li tkun bdiet tinhakem ghal kollox minn xejra ta’
spiritwalita tad-dinja. Tohrog min-nuqqas ta’ inizjattiva, mit-telfa tal-kreattivita, mill-habta li



ghandha li tikkultiva tajjeb id-dwejjaq... Il-Papa Frangisku jikteb li t-telqa, ir-rassenjazzjoni,
il-qtigh il-qalb iwasslu ghall-psikologija tal-qabar. Wiehed jista’ jqis il-qabar bhala post tal-
kenn jew sahansitra xi ‘sakrarju’... F’dawn is-snin l-Insara taw sehemhom biex iwaqqfu dak
li I-Ispirtu kien qabbad it-triq”.

Hemm zewg tipi ta’ Knisja: il-Knisja li biex tevangelizza, tohrog minnha nfisha — dik il-
Knisja tad-Dei Verbum, jigifieri dik 1i “religiose audiens et fidenter proclamans’’; imbaghad
hemm il-Knisja mondana, 1i tghix fiha nfisha, minhabba fiha nfisha u ghaliha nfisha. L-
ghazla taghna trid tkun favur l-ewwel ghamla ta’ Knisja!

Impostazzjoni ta’ din ix-xorta ggib maghha konverzjoni tal-pastorali. Dan mhux facli, ghax
kif josserva 1-Papa Frangisku, il-pastorali missjunarja “titlob minna 1i nhallu 1-kriterju
pastorali komdu ta’ ‘ghax dejjem hekk sar’”. Naghmlu sew jekk nixtarru tajjeb dan il-parir,
ghax kemm l-ambjent tradizzjonali tal-parrocci taghna u kemm il-forma mentis ta’ ghadd ta’
operaturi pastorali jafu jxekkluna bil-qawwa biex ma nimplimentawx din il-vizjoni. II-
pastorali taghna ghadha wisq marbuta mat-tempju u mas-sagristija. Indoqqu l-qanpiena u
nistennew li n-nies jigu f’darna... Mhux biss, imma rriduhom jigu f’darna fil-hinijiet taghna.
Mhux rari jigrilna li nehdew b’naghga wahda u nigu naqghu u nqumu mid-disgha u disghin 1-
ohra li tbieghdu. Drabi ohra nistghu naghtu l-impressjoni li ghandna bzonn in-nies biex
“nisservizzjaw” certi attivitajiet religjuzi-folkloristi¢i, psewdo-liturgic¢i u t-tradizzjoni, aktar
milli I-hidma taghna hija ghas-servizz tal-bniedem. Jien konxju li t-tibdil fil-pastorali jgib
mieghu rezistenza; imma tajjeb 1i nzommu quddiem ghajnejna 1-qawl li jghid li “min ma
jbiddilx, igammel”.

Revizjoni tal-pastorali hija mehtiega biex inkunu aktar prezenti f"ghadd ta’ ogsma li llum
huma ttraskurati, bhalma huma I-iskejjel, fejn jiltaqghu l-adolexxenti u z-zghazagh, 1-
isptarijiet, il-postijiet tax-xoghol, il-kazini politi¢i, u ohrajn. Biex naghti ezempju, waqt
wahda mill-Vizti Pastorali haduni taht tinda fejn kuljum ghadd gmielu ta’ rgiel jingabru
jilaghbu l-boc¢ei. Nizgurakom li hemmhekk iltqajt ma’ individwi li f’disa’ snin kemm ilni
Isqof gatt ma kont iltqajt maghhom. Nghidilkom li karbuli biex kultant sacerdot jixref ftit
f'nofshom. Imbaghad hemm dawk li I-Papa jiddeskrivi bhala “tal-periferija” ezistenzjali jew
spiritwali — dawk 1i jhossuhom wahidhom, dawk li huma mirfusa, dawk li huma vittmi ta’
sistemi ingusti, dawk li huma barra mill-mainstream tas-socjeta, dawk li ghamlu ghazliet li
jikkuntrastaw man-norma ¢ivili u religjuza, dawk li garrbu xi falliment personali jew
familjari, dawk li zbaljaw — fi kliem iehor, huma dawk li jixirgilhom jisimghu li Gesu huwa
hanin u ghani fl-imhabba!

Imma biex “nohorgu u niltaqghu” ma’ din is-so¢jeta, ghandna bzonn nidhlu fil-logika tas-
Salib, fis-sens li nohorgu minna nfusna, nohorgu minn stil qadim u abitudinarju ta’ kif nghixu
I-fidi u s-sacerdozju taghna, li ma nc¢edux ghat-tentazzjoni li ninghalqu fl-iskemi pastorali
taghna 1i jispiccaw biex jaghlqu x-xefaq tal-azzjoni kreattiva ta’ Alla. Dan ifisser li kull
konverzjoni pastorali tippresupponi konverzjoni personali — ma nistghux noholmu li nwettqu
din il-konverzjoni pastorali jekk ma nikkurawx bis-serjeta l-hajja interjuri taghna. II-
konsagrazzjoni episkopali jew presbiterali ma toffri ebda garanzija 1i ma nistghux niftaqru
spiritwalment. Ahna wkoll irridu nghassu fuqna nfusna biex ma n¢edux li nikkoabitaw mad-
dnub.

Wahda mit-toroq ewlenin li fihom trid tohrog il-Knisja hija 1-familja. Fostna l-pastorali
familjari ghandha tigi kkonsolidata. Ma ghandniex nehdew nghinu lill-bniedem jiskopri 1-
gmiel taz-zwieg, nakkumpanjaw il-familja b’sahhitha u ninfaxxaw il-feriti tal-familji



midruba. Inheggeg biex iz-zjajjar lill-familji jkunu prijorita pastorali. Quddiemna ghandna
s-Sinodu dwar il-Familja li ser ikun i¢¢elebrat f’Ottubru li gej. Ghalkemm bhala Konferenza
Episkopali diga ghamilna ghadd ta’ proposti bl-ghan li 1-Knisja lokali taghti sehemha ghal
dan is-Sinodu, personalment inhoss li l-interess huwa baxx, tant li ghadna ma tlagniex!
Nirrakkomanda lill-komunitajiet ekklezjali kollha biex iwiegbu I-kwestjonarju mibghut mis-
Segreterija tas-Sinodu.

Qeghdin ukoll fis-Sena ddedikata lill-Hajja Kkonsagrata. Il-hajja kkonsagrata taghmel parti
essenzjali mill-hajja tal-Knisja. Ftit snin ilu hdimna qatigh biex illum fostna ghandna
komunita kontemplattiva. Ingedded I-appell tieghi biex aktar sacerdoti jhabbtu fuq il-bieb ta’
dan il-monasteru li huwa oasi ta’ spiritwalitd. Barra minn hekk, matul din is-sena ghamilna
hilitna kollha biex il-Patrijiet Gizwiti jibqghu prezenti fid-Djocesi. Nemmen li tkun telfa
kbira ghall-Knisja f’Ghawdex jekk ikollha titlef xi wahda mill-komunitajiet religjuzi li
ghandna fostna. Fl-istess waqt, ghandi l-impressjoni li mhux is-sac¢erdoti kollha ghandhom
ghozza ghall-hajja kkonsagrata — bhal qisu ghal xi whud il-hajja kkonsagrata hija realta
accessorja u sekondarja! Espressjonijiet ohra tal-hajja kkonsagrata bhalma huma I-Istituti
Sekulari u 1-Ordo Virginum ghandhom isibu l-appogg pastorali taghna u ma nibqghux lura
milli naghmlu I-proposta vokazzjonali.

Il-hidma ghall-vokazzjonijiet sacerdotali ma tistax tnin. Hawnhekk nixtieq insellem lil Dun
Daniel Xerri li ghadu kif temm I-uffi¢¢ju tieghu bhala Rettur tas-Seminarju — id-Djocesi hija
grata hafna lejh ghax il-ministeru tieghu huwa wettqu immankabilment! Fl-istess waqt naghti
merhba lir-Rettur il-gdid, Patri Tony Sciberras MSSP. F’dan il-kuntest irrid nghid li
jiddispjacini qatigh meta nisma’ sacerdoti jikkritikaw b’mod tassew irresponsabbli d-
decizjonijiet tas-Seminarju, jekk mhux ukoll jippruvaw jindahlu fil-hidma delikatissma tas-
Superjuri tas-Seminarju. Is-Superjuri tas-Seminarju ghandhom il-fidu¢ja shiha tieghi. Jien
konvint li huma jwettqu l-ministeru taghhom b’rettitudni kbira u jzommu quddiem
ghajnejhom il-gid tal-persuna u tal-Knisja. Hadd ma huwa dagshekk iblah li sejjer ifixkel
jew jitlef vokazzjoni! Ghalhekk nitlob li jkun hemm aktar maturita dwar kif nitkellmu dwar
i1s-Seminarju; inkella nkunu nisparaw ghal riglejna.

Hawnhekk nixtieq nghid kelma dwar is-sacerdoti anzjani. Anki jekk ma ghandhomx I-
energija biex iwettqu hidmiet kbar, jien napprezza kull hidma pastorali, anki jekk ¢kejkna, li
huma jwettqu. Jien konxju li min ged jikber fl-eta jista’ jibda jithasseb dwar x’jista’ jigri ’l
quddiem meta jkollu bzonn il-kenn ghax isibu ruhu wahdu. Sentejn ilu kont ghamilt proposta
dettaljata dwar dan is-suggett, imma minhabba t-tpac¢pi¢ fieragh ta’ xi whud, dak il-progett
gie skartat. Imma llum nerga’ nafferma li d-Djocesi ser tkun qrib is-sacerdoti anzjani,
partikularment ma’ dawk li verament ma jkollhomx mezzi personali. Ghal darb’ohra ntenni
li jkun ghaqal jekk dment li ghadna rajna f’idejna, niehdu hsieb il-futur taghna!

Konkluzjoni

Ftit snin ilu, Jean Marie Tillard ippubblika ktieb interessanti bl-isem Siamo gli ultimi
cristiani? Lettera ai cristiani del duemila. Dan it-teologu, li ha sehem fil-Kon¢ilju Vatikan
II, jikkonkludi l-ittra tieghu hekk: “M’ahniex l-ahhar Insara, imma zgur li ahna l-ahhar li qed
inhaddnu dan l-istil ta’ Kristjanezmu. Qed nitkellem fuq il-passagg minn Kristjanezmu
roccoco jew barokk ghal Kristjanezmu izjed qrib tas-safa romanesk... kulma jmur ahna qed
insiru l-ahhar xhieda ta’ ¢ertu mod ta’ kif tkun Nisrani u Kattoliku. Involuta fil-bidliet kbar
tas-socjetajiet umani li fihom hi mlahhma, il-Knisja hi bla dubju ta’ xejn iddestinata li tibdel
il-wic¢ taghha, u diga nistghu nagbdu tarf tal-linji tieghu”.



Nemmen li jekk nikkollaboraw aktar flimkien u nikkordinaw il-hidma ministerjali taghna
biex naghtu din l-impostazzjoni pastorali li semmejt aktar ’il fuq, ghandna raguni biex
nittamaw li l-Insara taghna ma humiex “l-ahhar Insara”! Minn qalbi rroddilkom hajr tal-
ministerjalita taghkom — nirrikonoxxi 1i huma diversi dawk is-sacerdoti li ged jghixu I-
ministeru taghhom b’fedelta u generozita.



